LES 9:  STAP 3 (verv) – Soektegnieke vir die Wêreldwye Web

            Stap 3 (verv) – Soektegnieke vir die Wêreldwye Web

In hierdie les gaan jy leer hoe om

· jou inligtingsoektog op die Wêreldwye Web te verbeter deur spesiale soekmetodes of soektegnieke te gebruik

Jy het inligting oor jou onderwerp op die WWW gekry, maar dit is nie presies wat jy wil hê nie. Is daar dalk ‘n spesiale manier of metode of tegniek wat mens kan gebruik om seker te maak dat jy presies die regte inligting kry waarna jy soek? Ja, om die waarheid te sê, daar is ‘n hele paar metodes of tegnieke wat jy kan gebruik. Ons gaan hulle vir jou verduidelik sodat jy jou soektog kan verbeter of verfyn.

SOEKTEGNIEKE OF -METODES

	WENK:  Hierdie les is taamlik lank en redelik moeilik. Dit is dalk ‘n 
goeie idee om hierdie les in meer as een periode te behandel 
en om die verskillende tegnieke stadiger vir die klas te 
verduidelik. As u dink dat hierdie les te moeilk is vir die laer 
grade, kan u op tegniek 1, 2 3n 5 fokus en die ander uitlaat.

TEGNIEK: 

Gebruik ‘n sleutelwoord in jou soektog

In les 8 het ons verduidelik wat ‘n sleutelwoord is. Kan jy onthou wat dit is?

	A
	‘n Sleutelwoord is ‘n woord wat die onderwerp waarna jy soek, die heel beste beskryf.


In hierdie les bespreek ons sleutelwoorde in meer besonderhede en hoe jy meer spesifiek moet wees om jou soektog te verbeter of te verfyn.

Onthou dat wanneer jy ‘n sleutelwoord of sleutelwoorde kies, moet jy ‘n woord of term kies wat die spinnekop of persoon wat die soekprogram of onderwerplêergids saamgestel het, maklik sal verstaan en dadelik sal weet na watter inligting hulle vir jou moet gaan soek.

TEGNIEK :

Jy moet baie spesifiek wees

Onthou, ‘n goeie reël wanneer jy te veel webwerwe kry, is om jou soektog verfyn of beperk.

Jy kan dit doen deur baie spesifiek te wees en altyd die regte of presiese sleutelwoord of term te gebruik.

	WENK:  
Dit is raadsaam om stap vir stap deur hierdie aktiwiteit te werk 
sodat die klas goed sal verstaan waarom dit so belangrik is 
om ‘n spesifieke woord in te tik wanneer hulle na inligting op 
die Web soek. Bespreek die resultate van elke stap met die 
klas voordat u aangaan.


Kom ons gaan nou na die Internet toe en kyk wat gebeur as ons die volgende woord intik om inligting te kry oor Bill Gates, die grootbaas van die rekenaarmaatskappy, Microsoft.

(a) Tik in bill:

Ek het inligting oor die volgende onderwerpe gekry:

_______________________________________________

_______________________________________________

_______________________________________________

_______________________________________________

_______________________________________________

Is jy verbaas dat jy inligting gekry het oor rekeninge (account: ‘n sinoniem vir bill) of ‘n bill (‘n voël se snawel) en ook inligting oor verskillende mense wie se voornaam Bill is?

(b) Tik die woord gates:

Toe ek die woord gates ingetik het, het ek die volgende inligting gekry:

_____________________________________________________

_____________________________________________________

_____________________________________________________

Jy het tien een een inligting oor verskillende soorte hekke (gates) soos tuinhekkies, spoorweghekke, ensovoorts gekry en ook inligting oor verskillende mense wie se van Gates is.

Jy sal dus jou soektog moet beperk (vernou) en altwee woorde intik: bill en gates, of selfs nog beter, hoofletters vir sy naam en van gebruik.

(c) Tik Bill Gates en kyk watter inligting kry jy nou:

Toe ek Bill Gates ingetik het, het ek inligting gekry oor __________________

____________________________________________________________

Maar wat gaan jy maak as jy al hierdie stappe gevolg het en nog steeds nie die inligting kry waarna jy soek nie?

TEGNIEK: 

Gebruik ‘n sinoniem of spel dieselfde sleutelwoord op ‘n ander manier

Selfverduidelikend
Tik ‘n sinoniem (‘n woord wat min of meer dieselfde beteken) of spel die woord op ‘n ander manier.

Byvoorbeeld:

· Popular    =   common   =   favourite

· Methods   =   ways        =   techniques

· Car            =   vehicle    =   automobile
Voorbeelde van woorde wat op verskillende maniere gespel kan word:

· favourite = favorite (dis hoe die Amerikaners dit spel)

· childproof = child proof

Dink aan ‘n sinoniem vir die sleutelwoord automobile:

_______________________________________

As dit nog steeds nie help nie, kan jy ‘n probeer om ‘n sinoniem te gebruik wat meer algemeen of alledaags is.

TEGNIEK: 

Gebruik ‘n meer algemene of alledaagse woord

Gebruik ‘n woord wat meer algemeen, alledaags of gewoon is as die woorde wat jy alreeds gebruik het, byvoorbeeld TV eerder as television, of bike, eerder as bicycle.

Dink aan nog twee voorbeelde:
1 _____________________ Meer algemene woord:__________________

2 _____________________ Meer algemene woord:__________________

TEGNIEK:

Gebruik natuurlike of gewone taal

Jy het nou geleer hoe om sleutelwoorde doeltreffend te gebruik om inligting op die WWW te kry. Het jy geweet dat jy op baie van die soektuie wat spesiaal vir jong mense ontwerp is, jou vraag in natuurlike of gewone taal kan intik (met ander woorde, jy hoef nie altyd sleutelwoorde te gebruik as jy hierdie soektuie gebruik nie)? Jy kan byvoorbeeld vra: What do baboons eat? of How do aeroplanes fly?

Aktiwiteit
Gaan na http://KidsClick.org. Gebruik nou natuurlike taal en skryf ‘n vraag neer oor ‘n onderwerp waarin jy belangstel (bv ‘n stokperdjie):

My vraag is: __________________________________________________


____________________________________________________________

____________________________________________________________

Toe ek hierdie vraag ingetik het, het ek die volgende inligting gekry_______

____________________________________________________________
____________________________________________________________

	WENK:  
Laat die leerders voorbeelde gee van die vrae wat hulle gestel 
het.

TEGNIEK: 

Gebruik ‘n frase vir jou soektog

As jy besluit om meer as een sleutelwoord of term te gebruik, gebruik jy ‘n frase in jou soektog. ‘n Frase is ‘n paar woorde wat op hul eie kan staan.

As jy byvoorbeeld South Africa intik as jy op soek is na algemene inligting oor Suid-Afrika op die WWW, sal jy webwerwe kry wat net die woord South in verskillende kombinasies bevat, soos South America, South Seas en natuurlik South Africa.

Jy sal ook inligting oor Afrika in die algemeen opspoor.

Maar jy wil seker nie so baie tyd mors om inligting te kry wat spesifiek net oor Suid-Afrika handel nie. Die beste manier om seker te maak dat jy vinnig presies kry waarna jy soek, is om aanhalingstekens vir jou frase te gebruik, byvoorbeeld “South Africa”.

	WENK:  
Doen hierdie aktwiteit stap vir stap saam met die klas sodat 
hulle elke stap deeglik sal verstaan.


Kom ons probeer.

Tik eers in: South Africa. Kyk nou watter inligting jy kry. 

Tik nou in: “South Africa”. Watter inligting het jy nou gekry? Het jy hierdie keer ander inligting gekry wat beter was? Skryf die inligting neer wat jy elke keer gekry het.


1 Toe ek South Africa ingetik het, het ek inligting gekry oor __________

_____________________________________________________________

_____________________________________________________________

2 Toe ek “South Africa” ingetik het, het ek inligting gekry oor _________

_____________________________________________________________

_____________________________________________________________

Ek het in hierdie aktiwiteit geleer dat ________________________________

_____________________________________________________________

_____________________________________________________________

TEGNIEK: 

Gebruik die Boole-soekmetode

	WENK:  
Dit is ‘n moeilike onderwerp en u moet heelwat tyd inruim vir 
die verduideliking en bespreking daarvan. Laat die klas elke 
stap saam met u om te verseker dat hulle die verskillende  
Boole-operators en elkeen se funksie baie goed verstaan.


Hier is nog ‘n soektegniek wat jy kan aanleer. Al die groot rekenaarkenners weet hoe om ‘n Boole-soektog te doen, en na dese sal jy dit ook kan doen!

Boole-soekmetode klink seker vir jou vreemd, maar dit beteken maar net dat jy ‘n koppelwoord by jou sleutelwoord kan voeg om jou inligtingsoektog te verbeter of te verfyn. Die volgende is voorbeelde van koppelwoorde of wat ons ook “Boole-operators” noem:

AND

NOT

OR

	WENK:  Gebruik altyd HOOFLETTERS wanneer jy ‘n Boole-operator gebruik.

Kom ons doen saam ‘n Boole-soektog. Skakel eers die Internet aan.

Jy is op soek na inligting oor Egiptiese piramides. Tik die woord pyramids in en kyk watter resultate lewer dit op:

Jy het tien een een inligting gekry wat niks met die piramides in Egipte te doen het nie. Skryf drie voorbeelde van webwerwe neer wat nie presies die inligting bevat waarna jy op soek is nie:

1 ______________________________________

2 ______________________________________

3 ______________________________________

Vergelyk jou resultate met dié van die klas om te kyk wat julle gekry het wat niks met Egiptiese piramides te doen het nie. Daar was seker ‘n paar snaakse resultate, nie waar nie? Jy het waarskynlik inligting gekry oor

· piramides in Meksiko

· die voedselpiramide

· Pyramid Brewery

· piramidegeldskemas

· die Pyramid Arena in Tennessee

· Pyramid Computers


Het jy nog enige ander resultate gekry toe jy pyramids ingetik het?

1 ______________________________________________

2 ______________________________________________

3 ______________________________________________

Soos jy al teen hierdie tyd weet, kon jy ook tegniek 1 - 6 gebruik het om jou soektog na Egiptiese piramides te verfyn of te verbeter. Maar ons is nou met ‘n Boole-soektog besig (Tegniek 7).

Die Boole-operator of koppelwoord : AND
Voeg koppelwoorde by jou sleutelwoord pyramids deur die Boole-operator AND te gebruik. Wanneer jy dit doen, word die woord pyramids aan die woord gekoppel wat jy byvoeg. As jy dit doen, soek die soektuig net na inligting wat al die woorde of soekterme bevat wat jy aan mekaar gekoppel het deur AND te gebruik. Op hierdie manier kan jy jou soektog beperk. Alhoewel jy minder resultate sal kry, sal jou resultate net inligting bevat oor daardie woorde wat jy gebruik het. As jy AND op hierdie manier as ‘n Boole-operator of koppelwoord gebruik, beteken AND min of meer dieselfde as ook of met.

Aktiwiteit
Jy is nog steeds op die Internet. Oefen nou om die Boole-operator AND te gebruik deur die volgende soekterme of sleutelwoorde in te tik:


1
Egypt AND pyramids

2
pyramids AND ancient AND Egyptian

3
pyramids AND Giza

Kyk nou watter resultate jy elke keer kry. Het jy presies die inligting gekry waarna jy gesoek het?

Die inligting wat ek gekry het toe ek die Boole-operator AND gebruik het, was inligting oor

_____________________________________________________________

_____________________________________________________________

Die Boole-operator of koppelwoord: NOT

Jy kan ook die Boole-operator NOT gebruik om te sorg dat die soektuig wat jy gebruik net inligting oor Egipitese piramides kry. As jy die Boole-operator NOT gebruik, gee dit die soektuig opdrag om daardie inligting weg te laat wat jy na NOT intik.

Jy kan byvoorbeeld intik: pyramids NOT Mexico

As jy NOT Mexico by pyramids voeg, maak jy seker dat die soektuig nie gaan soek na inligting oor piramides in Meksiko nie.


Aktiwiteit
Jy is nog steeds op die Internet. Oefen nou wat ons hierbo verduidelik het  deur die volgende in te tik:

pyramids NOT Mexico

Skryf die soort inligting neer wat jy gekry het toe jy hierdie aktiwiteit gedoen het. Het dit jou gehelp om inligting oor piramides in Egipte te kry?

Ek het inligting gekry oor ________________________________________

____________________________________________________________

____________________________________________________________

Hierdie metode het my gehelp, omdat______________________________

____________________________________________________________

____________________________________________________________

Die Boole-operator of koppelwoord OR

Wanneer jy hierdie Boole-operator gebruik om ‘n koppelwoord by jou oorspronklike koppelwoord of term te voeg, sal die soektuig inligting oor albei woorde of terme opspoor. Onthou dat wanneer jy OR as Boole-operator gebruik, beteken dit die teenoorgestelde van die Boole-operator AND. Wanneer jy OR in jou soektog gebruik, vergroot of brei dit jou soektog uit.

Nog ‘n goeie reël wat jy kan onthou as jy te min resultate kry wanneer jy net een sleutelwoord gebruik, is dat jy jou soektog moet uitbrei, verbreed of vergroot deur byvoorbeeld OR te gebruik.

Dit is nuttig om OR te gebruik as jy aan ‘n paar sinonieme (woorde wat min of meer dieselfde betekenis het) kan dink vir een spesifieke onderwerp, byvoorbeeld:

teenagers = adolescents = young adults


Aktiwiteit
Kom ons oefen nou om die Boole-operator OR te gebruik:

Tik eers die volgende woord in: teenagers

Ek het _____________________ (hoeveel?) resultate gekry.

Tik nou die volgende in die soekblokkie in:

teenagers OR adolescents Or young adults

Hoeveel resultate het jy gekry toe jy hierdie metode gebruik het?

Ek het ___________________________ resultate gekry.

As jy hierdie metode gebruik, sal jy meer resultate kry as wanneer jy byvoorbeeld net die sleutelwoord teenagers intik.


TEGNIEK:

 Gebruik afkapping deur ‘n woord te verkort of af te 


 kap

Jy kan nou al sewe tegnieke doen. Die laaste tegniek wat ons jou gaan leer, word “afkapping” (truncation) genoem. Wanneer jy hierdie metode gebruik, verkort jy die woord deur die agtervoegsel af te kap (soos jy die takke van ‘n boom sou afkap) sodat net die stam of die noodsaaklike deel van die woord oorbly wat jy kan gebruik om verskillende woorde te maak. Kyk na die volgende voorbeelde van verkorte or afgekapte woorde: schools en schooling:
As jy die "s" in schools" afkap, bly die stam oor: school

As jy die "ing" in "schooling" afkap, bly die stam ____________ oor.

Wat sal gebeur as jy die volgende stam intik? School

Ja, jy sal inligting kry oor verskillende woorde wat die stam school bevat met agtervoegsels of takke wat by die stam gevoeg is soos schools or schooling.

BELANGRIK:

Jy moet ‘n klein sterretjie * (ook ‘n asterisk genoem) by die stam voeg sodat die soektuig weet om na verskillende woorde te soek wat daardie spesifieke stam bevat. Jy sal byvoorbeeld sonbrand na son* verkort.



Aktiwiteit
Kap die volgende woorde af of verkort hulle en skryf net die woord se stam neer (onthou om die asterisk of klein sterretjie by te voeg!), byvoorbeeld:

	
	WENK:  Die junior klasse kan hierdie begrip moontlik baie moeilik vind. 
U kan miskien heelwat meer woorde met hulle bespreek wat 
mens kan afkap sodat hierdie begip deeglik kan verstaan.


information: ____________________

landlord: ______________________

grapevine: _____________________

Gaan nou na die Internet toe en soek na inligting oor een van hierdie verkorte woorde deur net die stam in te tik (onthou die asterisk*) en skryf die inligting neer wat jy oor die verskillende woorde gekry het:

Toe ek ________________________* ingetik het, het ek inligting oor al die volgende woorde gekry:

_________________________________________________

_________________________________________________

_________________________________________________

Goed gedaan! Jy is nou ‘n kubervaarder want jy het nou net ‘n les oor gevorderde soektegnieke gedoen! Baie geluk!

In die volgende les gaan ons jou leer hoe jy kan besluit of die inligting wat jy op ‘n sekere webwerf gekry het, goed of swak is.


Hoe gebruik ek die 3 leestegnieke?








� EMBED CorelDRAW.Graphic.10  ���





� EMBED CorelDRAW.Graphic.10  ���





� EMBED CorelDRAW.Graphic.10  ���





Hoe kry ek die regte inligting in die bronne?

Tegniek


Gebruik afkapping








Tegniek 


Gebruik ‘n meer algemene woord








Tegniek 


Gebruik die Boole-soekmetode








Tegniek 


Gebruik ‘n sinoniem of  spel die woord op ‘n ander manier








Tegniek


Soek mbv ‘n frase








Tegniek ��Wees spesifiek








Tegniek � �Gebruik natuurlike of gewone taal








Tegniek ��Soek mbv ‘n sleutelwoord








� EMBED CorelDRAW.Graphic.11  ���





Watter inligtingsbronne kan ek gebruik?








Inligtings-


aksieplan








Hoe verwerk ek al die inligting?





Hoe evalueer ek my werk?





 Wat moet ek uitvind?

VIR DIE ONDERWYSER











Doelwitte


Nadat die leerders deur hierdie les gewerk het, behoort hulle na inligting op die Internet te kan soek en te vind deur


sleutelwoorde te gebruik


eenvoudige en saamgestestelde terme te kies


breër en enger terme te gebruik om hul soekresultate te verfyn


sinonieme te gebruik of dieselfde woord anders te spel


natuurlike of gewone taal te gebruik


‘n frasesoektog te gebruik


die Boole-soekmetode te gebruik


afkapping (truncation) te gebruik


aangewese Internetadresse te gebruik


�Assessering�Die vrae en aktiwiteite in die les moet deurlopend geassesseer word. Daar moet kommunikasie tussen die onderwyser en die leerders wees en die leerders moet altyd terugvoering kry.


Laat die leerders hul werk self assesseer, en waar toepaslik, ook die werk van hul klasmaats. Hierna kan u dit opvolg deur hulle werk te evalueer.








Hulpbronne en fasiliteite


Die leerder het vir hierdie les toegang tot die Internet nodig


As u skool nie toegang tot die Internet het nie, kan u moontlik reël om die les by die plaaslike gemeenskapsbiblioteek aan te bied (as hulle toegang tot die Internet het) of u kan alternatiewe reëlings tref.


�Wenke�U sal die wenke in die teks hieronder vind.�


Bykomende aktiwiteite


Let daarop dat die bykomende aktiwiteite opsioneel is en afhang van die beskikbare hulpbronne en tyd, asook die vlak van die leerders en hul vermoë.

